REGULAMENTO DE ORGANIZACION E FUNCIONAMENTO DO CONSELLO
SECTORIAL DAS MIGRACIONS DO CONCELLO DE VIGO

CAPITULO 1. DISPOSICIONS XERAIS
Artigo 1: Creacion do CSM.

Créase no seo da organizacién municipal o CONSELLO SECTORIAL DAS MIGRACIONS
DO CONCELLO DE VIGO (CSM), o6rgano de participacion cidadd que contara coas
competencias, estrutura organizativa e funcionamento determinados neste Regulamento.

Artigo 2: Natureza e caracter.

2.1. O CSM configdrase como un 6rgano colexiado permanente de participacién e punto de
encontro entre a Administracion local e as persoas e asociacions sen animo de lucro que
traballen neste ambito.

2.2. Terd caracter consultivo e asesor nas materias relacionadas co seu ambito de actuacion e
levara a cabo funcions de informe e, no seu caso, proposta, en todas as cuestiéns referentes as
sias competencias, buscando a mellor solucién para acadar un maior nivel de benestar
posible, asi como a autonomia e integracion social das persoas inmigrantes, emigrantes
retornados e emigrantes.

Artigo 3: Funcions.
Consonte co seu obxecto, correspondelle entre outros, as seguintes funcions:

1. Servir de canle de participacion e dialogo cos organismos publicos e privados en asuntos
de interese comtn para as persoas inmigrantes, emigrantes retornados e emigrantes.

2. Fomentar o desenvolvemento do asociacionismo das persoas integrantes destes colectivos
Nno NOSO municipio.

3. Potenciar a coordinacion entre as institucions e entidades que actian neste ambito.

4. Promover a realizacion de estudos e investigacions sobre persoas inmigrantes, emigrantes
retornados e emigrantes, e calquera outra accién que se derive da propia dinamica social
do municipio.

5. Presentar iniciativas, propostas ou suxestions as diversas Concellarias, & Corporacion, 6s
Consellos municipais e a cantas outras institucions e Administracions publicas, incidan
coas suas actuaciéns neste ambito, coa finalidade de garantir a coordinaciéon das
actuacions que se deriven da mesma, asi como as propostas de actividades ou accions que



deriven na consecucién dun Plan Municipal para a resolucién da problematica especifica
destes colectivos.

6. Informar & Corporacién municipal nos temas que se considere pertinente da materia
tratada.

7. Calquera outra funcion tendente & prevencién da exclusion e ao apoio a integracion social
dos estranxeiros inmigrantes e emigrantes retornados residentes no concello que contribia
a acadar o benestar, a autonomia e a integracion social no noso municipio; todo isto sen
mingua das funcions que lles corresponden a outros oOrganos de representacion e
participacion legalmente establecidos.

CAPITULO II. ESTRUTURA E ORGANIZACION

Artigo 4: Organos do CSM.

4.1. O CSM do Concello de Vigo estara formado polos seguintes 6érganos:
- Pleno.

- Presidencia.

- Vicepresidencia.

- Secretaria.

4.2. Poderanse constituir tamén Comisions de traballo encargadas de preparar e desenvolver
os asuntos do organo plenario do Consello.

Artigo 5: O Pleno.

O Pleno é o supremo oOrgano de decisién e formaciéon da vontade do Consello. Estara
integrado polos seguintes membros:

- O/a Presidente/a
- O/a Vicepresidente/a
Os/as vogais.

Artigo 6: A Presidencia.

6.1. A Presidencia do CSM corresponde, por delegacion da Alcaldia, ao/a concelleiro/a delegado/a da
Area de Benestar Social ou a persoa que designe.

6.2. Tera como atribucions propias as seguintes:

1) Dirixir, promover e coordinar a actuacion do Consello.
2) Ostentar a sua representacion.



3) Acordar a convocatoria das sesions ordinarias e extraordinarias e fixar a orde do dia,
tendo en conta, de ser o caso, as peticions dos demais membros, formuladas por escrito e
con suficiente antelacién a través do Rexistro xeral.

4) Presidir as sesions, moderar o desenvolvemento dos debates e suspendelos por causas
xustificadas.

5) Dispoiier o cumprimento dos acordos do Consello.

6) Autorizar coa sua sinatura os acordos do o6rgano plenario.

7) Dirimir co seu voto os empates 6s efectos de adoptar os acordos, que teran caracter
consultivo, non vinculante.

8) Exercer cantas outras funcions sexan inherentes a sia condicién de presidente/a.

Artigo 7: A Vicepresidencia.

O/a vicepresidente/a sera nomeado/a pola Presidencia, & que substituira nos casos de ausencia
ou enfermidade.

Artigo 8: A Secretaria.

O/a secretario/a do CSM e dos seus 6rganos sera un funcionario municipal adscrito 4 area de
goberno correspondente. Terd, entre outras atribucions, as seguintes:

1) Preparar a orde do dia e realizar as correspondentes convocatorias.

2) Redactar as actas das sesions dos 6rganos do CSM e custodiar as mesmas.

3) Expedir certificacions dos acordos adoptados.

4) Asistir as reunions con voz pero sen voto.

5) Todas aquelas que sexan propias do seu labor de secretario, de acordo coa normativa
aplicable.

Artigo 9: Os Vogais.

9.1. Os vogais integrantes do Pleno do CSM seran:

a) Corporativos:

- 1 representante de cada grupo municipal da Corporacion, designado por eles.
b) Representativos:

- 1 representante de cada un dos sindicatos con representaciéon no municipio.

- 1 representante daquelas asociacions de emigrantes retornados e inmigrantes que
estean inscritas como tal no Rexistro municipal de Asociacions.

- Ata un maximo de 10 representantes (1 por asociacion/entidade) daquelas asociacions
que traballen a prol da igualdade e prestacion de servizos a inmigrantes e emigrantes
retornados que estean inscritas como tal no referido Rexistro municipal de
Asociacions.

- 1 representante da Administracion do Estado, designado por ela.



- 1 representante da Secretaria Xeral de Emigracion da Xunta de Galicia.

- 1 representante da Confederacion de Empresarios.

- 1 representante da Universidade de Vigo.

- 2 representantes, a designar entre elas, das Obras Sociais das Caixas de Aforros de
Galicia.

- 1 representante elixido/a pola Federacion vecifal "Eduardo Chao".

- 1 representante elixido/a pola ANPA

c) Técnicos:

- 1 técnico/a designado/a pola Presidencia do Consello de entre o persoal municipal
adscrito a area ou sector directamente relacionado coas migracions.

9.2. Seran funcions dos vogais do Pleno do Consello:

1) Participar nos debates, efectuar propostas e elevar recomendacions 6 Pleno do Consello.

2) Exercer o seu dereito 6 voto e formular votos particulares, asi como expresar o sentido do
seu voto e os motivos que o xustifican.

3) Formular rogos e preguntas.

4) Obter a informacion precisa para cumprir as funcions asignadas.

5) Cantas outras funcions lle sexan inherentes a stia condicion de vogal.

Artigo 10: Réxime dos membros do CSM.

10.1. Os/as vogais do Consello seran designados mediante o correspondente acordo polas
asociacions, entidades ou institucions as que representen. A asistencia dos membros
representantes destas asociacions ou entidades sera voluntaria e altruista, sen que supofia para
elas a adquisiciéon de compromisos alleos 6s derivados dos contemplados neste Regulamento.

10.2. A actuacion dos integrantes do CSM coincidira co mandato da Corporacion Municipal,
sendo renovados 0 inicio do novo mandato. Para o caso de que se produzan cambios internos
nas directivas das asociacions, entidades ou institucions representadas no Consello, deberan
ser comunicados por escrito dirixido a Concellaria de Benestar social (emigracion) a maior
brevidade posible.

10.3. Por cada membro ou vogal designarase un suplente que asista as xuntanzas e participe
das tarefas do titular nos casos de ausencia xustificada deste.

10.4. O nomeamento dos integrantes do CSM quedara sen efecto polas seguintes causas:

a) Revogacion por parte da entidade a que representa.

b) Falecemento ou renuncia expresa do/a interesado/a ou incapacitacion.

c) Ausencia inxustificada a tres reunions ordinarias consecutivas ou a cinco alternas no prazo
dun ano.

10.5. Por proposta das 3/5 partes do Pleno do Consello ou da Presidencia, os membros do
CSM poderanse ampliar coa representacion doutras entidades que traballen no eido das
persoas inmigrantes, emigrantes retornados e emigrantes. A incorporacion debera ser



solicitada mediante escrito dirixido a Concellaria de Benestar Social (emigracion), que
trasladara a peticion 6 Pleno do Consello.

10.6. A Presidencia, en funcion dos temas a tratar, podera convocar a outros rexedores do &mbito propio
do Consello, a responsables de entidades ou profesionais de recofiecido prestixio, en calidade de
asesores, para participar nas sesions plenarias, e nas Comisions de traballo do Consello, tendo no mesmo
VOZ pero non voto.

Artigo 11: Comisions de traballo.

11.1. O Pleno do CSM podera acordar a constitucion de Comisions de traballo, con caracter
temporal ou permanente, segundo os seus intereses, necesidades e posibilidades; formando
parte das mesmas a Presidencia ou persoa en que delegue e as persoas designadas polas
asociacions ou entidades que formen parte do Consello, coa asistencia da secretaria.

11.2. A Presidencia, logo de vista e aprobada a convocatoria por maioria do Consello e a
proposta formulada polas asociaciéns que forman parte do mesmo, nomeara a persoa que
coordine cada Comision de traballo, que impulsara e coordinara as actuacions da comision
correspondente.

11.3. As comisiéns de traballo elaboraran informes, estudios e propostas de actuacién na
materia da sia competencia que deberan remitir 6 Pleno do Consello para ser obxecto de
debate e estudio.

CAPITULO III. REXIME DE SESIONS E ADOPCION DE ACORDOS

Artigo 12: Réxime de sesions.

12.1. O Pleno do CSM reunirase con caracter ordinario unha vez ao trimestre e, en sesion
extraordinaria, sempre que a Presidencia o considere necesario ou o solicite 1/3 dos seus

membros.

12.2. A convocatoria para as sesions ordinarias farase cunha antelacién minima de oito dias e
ira acompafada da orde do dia e, se procede, da documentacion correspondente.

12.3. O réxime das reunions das Comisions de traballo, dada a sdia especificidade, sera
flexible e axeitada 4 urxencia de cada tema.

Artigo 13: Quérum.

As sesions teran lugar, en primeira convocatoria, cando concorra mais da metade dos
membros que legalmente compofien o Consello e, en segunda convocatoria, media hora mais
tarde, se concorre alomenos a sua terceira parte. Requirese, en todo caso, a presencia do/a

Presidente/a e do/ Secretario/a ou dos/as que legalmente os/as substitian.

Artigo 14: Acordos.



Os acordos, tanto do Pleno como das Comisiéns de traballo, adoptaranse por maioria dos/as
asistentes. No caso de empate tera lugar unha segunda votacion e de producirse de novo
empate, decidira o voto de calidade do/a presidente/a. O voto €é persoal é indelegable.

Artigo 15: Actas.

15.1. A secretaria do Consello redactara acta de cada sesion, na que figuraran os acordos
adoptados e as incidencias que sexa procedente recoller para reflectir fidedignamente o
desenvolvemento da mesma.

15.2. As actas seran asinadas pola secretaria co visto e prace da Presidencia e seran sometidas
para a stia aprobacion 6 inicio da seguinte sesion.

15.3. Remitiranse as actas de todas as reunions aos membros do Consello e a todas as
entidades relacionadas co sector, publicindose un resumo das mesmas nos medios de
comunicacion municipais.

DISPOSICION FINAL PRIMEIRA:

En todo o non previsto neste Regulamento sera de aplicacion o disposto no Regulamento
Organico de Participacion Cidada do Concello de Vigo.

DISPOSICION FINAL SEGUNDA:
Unha vez aprobado definitivamente, publicarase o texto integro deste Regulamento no Boletin

Oficial da Provincia de Pontevedra, que entrard en vigor unha vez transcorrido o prazo de 15
dias desde esa publicacion.



